PRIM’AWLA TAL-QORTI CIVILI
IMHALLEF

ONOR. CHRISTIAN FALZON SCERRI
Seduta ta’ nhar il-Gimgha, 29, ta’ Ottubru, 2021

Rikors Mahluf Nru: 61/2020 CFS

ALESSIO CASSAR U ISABEL PORTELLI
VS.

JOSEPH AGIUS U ELIZABETH AGIUS

lI-Qorti:

1. Din hija sentenza finali dwar it-talbiet u lI-e¢cezzjonijiet kollha tal-partijiet f'din il-
kawza;

Dahla

2. B’rikors mahluf imressagq fil-21 ta’ Jannar, 2020, |-atturi fissru li huma sidien tad-

dar bin-numru 126, fi Trig San Gorg, f'Hal-Qormi. Qalu li huma garrbu hsara go
hwejjighom minhabba dhul ta’ ilma gej mid-dar numru 128, li tinsab fl-istess trig u
li hija gid tal-konvenuti. L-atturi jixlu wkoll li huma garrbu hsara minhabba I-

installazzjoni traskurata ta’ wajers min-naha tal-konvenuti;



3. L-atturi jghidu li ghalkemm huma talbu lill-konvenuti biex jaghmlu tajjeb ghall-
hsara li holqu, dawn bagghu ma ghamlu xejn. Minhabba f’hekk, huma fethu din il-

kawza u issa geghdin jitolbu lil din il-gorti sabiex:

«i. Tiddikjara lill-intimati unikament responsabbli ghall-hsarat u danni
strutturali  fil-proprjeta tar-rikorrenti fi Trig San Gorg, Qormi,
b’konsegwenza ta’ ingress ta’ tal-perkolazzjoni ta’ I-ilma [sic] fil-hajt
divizorju, liema perkolazzjoni ta’ ilma, hija emanenti mill-proprjeta tal-
intimati, kif ukoll b’konsegwenza ta’ installazzjoni traskurtata da parte
tal-intimati ta’ wires tal-elettriku fil-fond tar-rikorrenti;

ii. Tillikwida occorrendo bl-opera ta’ periti nominandi ghal dan I-iskop,
d-danni kollha attwalment sofferti mir-rikorrenti sad-data tas-sentenza
finali;

iii. Tikkundanna lill-intimati sabiex ihallsu dik is-somma hekk likwidata
in linea ta’ danni u hsarat, lir-rikorrenti;

iv. Tikkundanna lill-intimati sabiex fi Zmien qasir u perentorju li jigi
stabbilit min din |-Onorabbli Qorti, iwettqu dawk ix-xoghlijiet kollha
rimedjali fil-hajt divizorju, u dan taht is-supervizjoni ta’ perit arkitett
nominat mill-Qorti ghal dan I-iskop;

v. Fin-nuqggas, tawtorizza lir-rikorrenti sabiex jaghmlu huma bi spejjez
tal-istess intimati x-xoghlijiet kollha hekk mehtiega, taht id-direzzjoni
u bis-sorveljanza tal-perit nominat, u taghti ukoll dawk I-ordnijiet u |-
provvedimenti kollha opportuni sabiex ix-xogholijiet jigu esegwiti,
anke fil-proprjeta’ tal-intimati, minghajr tfixkil;

Bl-ispejjez kollha nkluzi dawk ta’ I-ittra gudizzjarja datata 24 ta’
Settembru 2019, kontra l-intimati, illi huma minn issa ngunti ghas-
subizzjoni.»

4, ll-konvenut Adius ressqu risposta mahlufa fis-7_ta  Frar, 2020 u fiha wiegbu
hekk:

«1. ILLI preliminarjament fl-ewwel lok, mhuwiex c¢ar mir-rikors
guramentat b’liema mod qed jigi allegat illi qed issehh il-
perkolazzjoni; |-esponenti mhumiex fistwazzjoni, minn qari tar-



rikors guramentat odjern, li jithmu kif u minn fejn qed jigi allegat li
qged issehh l-allegata perkolazzjoni, u ghalhekk jitolbu Ili dan jigi
kjarifikat u jirrizervaw id-dritt Ii jdahhlu risposta ulterjuri ladarba dan
Jigi kjarifikat;

2. ILLI preliminarjament ukoll, kull responsabbilita da parti tal-
konvenuti hija ampjament preskritta ai termini ta’ I-art.2153 Kap. 16,
billi kwalunkwe xoghol min-naha tal-konvenuti ilu li ferm iktar minn
sentejn qabel ma giet intavolata din il-kawza;

3. ILLI fil-mertu, minghajr pregudizzju ghall-ewwel zewg ec¢ezzjoni,
Jigi eccepit illi tezisti bejn il-fondi tal-partijiet servitu reciproka ta
passagg ta’ ilma bejn il-bjut rispettivi, mahluga mis-sid komuni, u
dan billi z-zewg proprjetajiet kienu originarjament dar wahda, u I-
bjut taghhom jaqilbu ghand xulxin;, ghaldaqgstant, jekk il-
pretensjonijiet attrici huma bbazati fuq I-ilma li jagleb minn fuq il-bejt
ta’ I-esponenti ghal fuq il-bejt ta’ l-atturi, hija responsabbilita tar-
rikorrenti li jikkuraw il-bejt taghhom b’mod illi I-ilma ma jistaghdarx u
ma jipperkolax ghal go I-intern tal-proprjeta taghhom;

J

4. ILLI dwar il-wires ta’ I-elettriku li jghaddu bejn iz-Zzewg
proprjetajiet, jigi eccepit hawnhekk ukoll illi din hija servitu ezistenti
minn qabel maz-zewg proprjajiet [sic] gew divizi, u li x-xoghlijiet
effettwati mill-esponenti  kienu jikkonsistu biss fxoghol ta’
manutenzjoni, u mhuwiex car ghalihom kif qed jigi allegat illi tali
wires taw lok ghall-perkolazzjoni ta’ I-ilma allegat’” madanakollu, I-
esponenti jiddikjaraw li m’ghandhomx oggezzjoni li jnehhu I-wires
taghhom minn fuq il-proprjeta tar-rikorrenti, b’dan illi mghandhomx
ibatu spejjez jew danni sija in vista tas-servitt msemmija, sija billi
kull responsabbilita taghhom hija preskritta kif fuq eccepit billi tali
wires saru ferm iktar minn sentejn gabel I-intavolar ta’ din il-kawza,
u sija peress illi huma qatt ma gew interpellati sabiex inehhu tali
wires gabel ma gie intavolat ir-rikors guramentat odjern;

5. ILLI bhala fatt, il-prorjeta ta’ |-atturi ma soffriet minn ebda “hsarat
u danni strutturali’ u ghalhekk it-talbiet attrici kif dedotti ma jistghux
Jintlaqghu;

Salvi eccezzjonijiet ulterjuri; ghal kull buon fini, filwaqt illi
jikkonfermaw il-konvenut tal-premessa attrici para.(2), I-esponenti
Jikkontestaw jew jiddikjaraw ruhhom mhux edotti mir-rimanenti
premessi.»



10.

Fatti

11.

B’digriet moghti fl-24 ta’ Frar, 2020, il-qorti hatret lill-Perit Elena Bord Costanzi u

lill-avukata Josette Grech bhala esperti taghha biex jigbru I-provi u jaghmlu r-

rapporti taghhom dwar it-tilwima li hemm bejn il-partijiet;

Ir-rapport tal-Perit Legali Josette Grech gie ppubblikat fis-6 ta’ Ottubru, 2021,
filwaqt li r-rapport tal-Perit Tekniku Elena Bord Costanzi gie ppubblikat fis-7 ta’
Ottubru, 2021;

Fir-rapport taghha, il-Perit Legali Josette Grech galet li: (i) li I-azzjoni attri¢i
mhijiex preskritta; (ii) li I-konvenuti ma kinux geghdin jaghmlu sew li jitfghu ilma
tal-hasil u ilma mahmug iehor ghal fuq il-bejt tal-atturi; u (iii) li l-allegazzjoni ta’

hsara minhabba l-installazzjoni hazina tal-wajers ma gietx pruvata;

Min-naha ‘l-ofra, il-Perit Tekniku Elena Borg Costanzi fir-rapport taghha sabet li
[-atturi ma ppruvawx bizzejjed li sehhet hsara strutturali minhabba xi ghemil tal-

konvenuti;

Waqt is-seduta tal-11_ta’ Ottubru, 2021, |-avukati tal-partijiet gablu bejniethom li

huma ma kellhomx mistogsijiet x’jaghmlu dwar dawn iz-zewg rapporti tal-esperti

mgabbda mill-qorti;

Saret trattazzjoni finali bil-fomm wagqt is-seduta tal-25 _ta’ Ottubru, 2021 u I-

kawza thalliet ghas-sentenza ghal-lum;

ll-partijiet f'din il-kawza huma girien u jidher li dawn huma sidien tad-djar bin-
numri, 126 u 128, fi Trig San Gorg, f'Hal Qormi. Hawnhekk, il-gorti ged tghid i |-
partijiet jidhru li huma sidien ghaliex fl-atti tal-kawza ma tressqux kuntratti li juru

meta huma xtraw dawn id-djar;



12.

13.

14.

15.

16.

Bejn il-bjut taz-zewgt idjar hemm c¢int zghir li jifridhom. Fl-ewwel filata ta’ dan i¢-
¢int, hemm togba zghira biex minn hemm ikun jista’ jghaddi I-ilma tax-xita. Jidher
li hemm qgbil bejn kulhadd, li I-bejt tad-dar tal-intimati huwa mibni b’'tali mod li |-
ilma li jkun hemm fuqu jxagleb ghal fuq il-bejt tal-atturi, billi jghaddi minn din it-
togba li hemm fi¢-¢int. Mill-bejt tal-atturi mbaghad I-ilma jxaqgleb ghal go katusa li

taghti ghal gol-bitha tal-konvenuti fejn hemm bir;

ll-konvenut Joseph Agius jghid fl-affidavit tieghu (ara pagna 54 tal-atti) li hu ilu
jghix fid-dar numru 128 sa mis-sena 1981 u li meta xtara |-post I-ilma tal-bejt

tieghu kien ga jxagleb ghal fuq il-bejt tad-dar bin-numru 126;

Dwar din is-sistema tal-hrug tal-ilma, il-Perita Elena Bord Costanzi, li giet

mahtura bhala espert tekniku tikkonkludi hekk fir-rapport taghha:

«llli ma hemmx dubju li l-ilma tax-xita li jaqa’ fuq iz-zewg
proprjetajiet, jegleb minn fuq il-proprjeta tal-konvenut ghal fuq il-bejt
tal-proprjeta tal-atturi, u Il-ilma tal-bejt taz-Zewg proprjetajiet minn
fuq il-proprjeta tal-atturi jagleb ghal gol-bir tal-konvenut. Din hija
servitu li kienet tezisti peress illi d-deffun fuq il-bejt tal-atturi huwa
dak originali; is-servitu u I-passagg tal-ilmijiet jidhru ¢ari fuq il-fondi
inkwistjoni.»

L-atturi Alessio Agius u Isabel Portelli jghidu fl-affidavits taghhom Ii ftit wara li
huma xtraw id-dar taghhom, bdew jinnutaw li fuq il-bejt taghhom, anke fix-xhur
tas-Sajf meta ma taghmilx xita, kien ged ikun hemm ghadajjar tal-ilma mahmug u

hmied bhal xaghar u frak;

Wara li l-atturi ghamlu |-ghassa, huma ntebhu li kienu I-konvenuti li kienu geghdin
ihammg@ulhom il-bejt. Fil-fatt, l-atturi gibdu ritratti u filmati bil-mowbajl taghhom i
juru: (i) lill-konvenuta tfarfar handbag, ¢aruta u bi¢ciet tad-drapp ghal fuq il-bejt

taghhom; (ii) lill-konvenut jahsel il-bejt tieghu u jixkupa I-ilma ghal got-togba li

18.

19.

20.

21.

hemm fi¢-¢int li tifred iz-zewgt ibjut; (iii) lill-konvenut jaghsar il-bi¢¢a tal-art ghal
fuq il-bejt tal-atturi; (iv) lill-konvenuta tnaddaf il-papo¢¢ taghha fuq il-bejt tal-atturi
u lill-konvenut jagbez fuq il-bejt taghhom biex jiknes il-hmieg li hareg mill-papocc;
(v) lill-konvenuti jarmu bramel tal-ilma ghal fuq il-bejt taghhom; u (vi) lill-konvenuti

jagbzu fuq il-bejt tal-atturi minghajr permess;

Wara li rrealizzaw x’kien ged jigri, I-atturi jghidu li huma kienu marru jkellmu lill-
konvenuti ghaliex din I-imgieba taghhom kienet ged iddejjaghom u kienet anke
gieghda taghmlilhom ukoll il-hsara fit-travi. Dan gie mtenni wkoll minn Carmelo
Cassar, li jigi z-ziju tal-attur Angelo Cassar (ara pagna 44 tal-atti). L-atturi izda
jghidu li I-ilmenti taghhom waqghu fuq widnejn torox ghaliex il-konvenuti xorta

baqghu jitfghu I-ilma ghal fuq il-bejt tal-atturi;

Fl-affidavit tieghu, Alessio Cassar jghid ukoll li I-konvenut kien gabad u ghadda xi
wajers minn fuq il-bejt taghhom u dan minghajr il-permess taghhom. 1zid jghid li I-
konvenut kien ghadda xi katusa. Perd huwa jghid ukoll fl-istess affidavit, li kemm

il-wajers u kemm il-katusa gew imnehhija (ara pagna 43 tal-atti);

Isabel Portelli tghid fl-affidavit taghha li fug parir tal-perit taghhom huma kienu
neqgfu €4,800 biex jaghmlu travi godda (ara pagna 47 tal-atti). ll-fattura ta’ dawn I-
ispejjez tinsab f'pagna 51 tal-atti;

Min-naha tieghu, il-konvenut jammetti fl-affidavit tieghu (ara pagna 54 tal-atti), li
hu u martu ghamlu zmien jitfghu I-ilma mahmug fuq il-bejt tal-atturi izda wara li

hadu parir minghand |-avukat, huma waqfu milli jkomplu jitfghu I-ilma mahmug;

ll-konvenut jghid izda li mill-bejt tieghu, huwa m’ghandux minn fejn jitfa’ I-ilma u li
I-glib fil-bejt tieghu ilu minn dejjem hekk, b’dana li jekk I-attur ma kellux pjacir bl-
ilma tieghu jagleb ghal ghandu, allura huwa messu ma xtarax id-dar mill-ewwel.

Fuq il-wajers, huwa jghid li nehha tnejn minnhom wara li saret din il-kawza izda li



halla zewg wajers ohra minhabba li dawn kien ilhom hemm u ma jilhaghomx (ara

pagna 55 tal-atti);

Konsiderazzjonijiet

22.

23.

24.

25.

Din il-kawza hija azzjoni biex I-atturi jithallsu kumpens ghall-hsara li huma jghidu
li garrbu f'darhom minhabba ilma gej mill-gid tal-konvenuti u minhabba t-tqeghid

traskurat ta’ gumni (wajers) li saru mill-konvenuti;

Jissokta jinghad, li I-ligi thalli ghalkollox fidejn il-parti li tiddeciedi u taghzel
x'ghamla ta’ kawza tixtieq tressaq. «Dwar dan, lil dik il-parti ma ghandu
Jindahlilha hadd, ghaliex ir-riperkussjonijiet ta’ ghazla bhal dik jissarrfu fil-piz Ii dik
il-parti trid iggorr biex tipprova kif imiss dak Ii tippretendi u dak i titlob» (Arthur
Xuereb v. Silvio Borg et deciza mill-Qorti tal-Appell Superijuri fil-25 ta’ Gunju,
2019);

Jigi b’hekk, li n-natura ta’ kawza li titressaq quddiem il-grati tiddependi mill-ghazla
li taghmel dik il-parti li tiftahha u mhux mill-e¢éezzjonijiet li I-parti mharrka tqajjem
dwarha (ara Il-Professur Raymond Mangion v. Whitelocke Publications
Limited et maqgtugha mill-Qorti tal-Appell fil-31 ta’ Mejju, 2019);

Dan kollu huwa importanti li wiehed izommu fmohhu ghaliex kif inhuwa sew
maghruf fil-ligi u fil-gurisprudenza taghna, il-grati superjuri ghandhom jogghodu
ghat-talba kif imfissra mir-rikorrent, b’dana li I-qorti ma tistax tiddec¢iedi fuq xi dritt
iehor li jkun jirrizulta imma |i ma jkunx jidhol sewwa fit-talba kif imfissra mir-
rikorrent, ghaliex inkella s-sentenza tmur ultra jew extra petita u b’hekk tigi li ma
tiswiex. Mhux |-ewwel darba Ii [-Qorti tal-Appell kellha thassar sentenzi moghtija
mill-Prim’Awla tal-Qorti Civili ghaliex din ma mxietx ma’ dan il-prinéipju (ara

perezempju L-Avukat Dottor Roberto Montalto nomine et v. Edwin Bartolo et



26.

27.

28.

29.

30.

31.

u Health Services Group Limited v. Id-Direttur tal-Kuntratti et, it-tnejn
moghtija fit-28 ta’ April, 2017);

Fil-kaz taghna, l-azzjoni mnedija mill-atturi mhijiex dik tal-actio negatoria, fejn
attur, bhala sid ta’ post, gieghed jitlob lill-qorti sabiex din i¢cahhad lill-gar
konvenut minn xi jedd ta’ servitu li dan il-gar ikun qgieghed jippretendi illi ghandu
fuq il-gid tal-attur (ara inter alia Giovanna Camilleri v. Lorenza Micallef deciza
mill-Qorti tal-Appell fis-17 ta’ Marzu, 2021);

Mod iehor, l-azzjoni mibdija mill-atturi f'din il-kawza hija wahda mahsuba biss
ghall-hlas ta’ danni u ghat-tiswijiet li hemm bzonn illi jsiru. Dan gie mtenni mill-
atturi kemm fl-ewwel paragrafu tan-nota ta’ sottomissjonijiet taghhom (ara pagna
60 tal-atti), kif ukoll mill-avukat taghhom waqt it-trattazzjoni tal-ghelug quddiem
din il-gorti fil-25 ta’ Ottubru, 2021;

Billi dawn huma |-parametri tal-azzjoni tal-atturi, il-qorti hija marbuta li toqghod

maghhom;

Qabel mal-qorti tghaddi biex tqis jekk I-atturi sehhilhomx jippruvaw ix-xiljiet
taghhom li huma garrbu hsara minhabba I-ghemil tal-konvenuti, hija thoss li gabel

xejn tikkunsidra |-ewwel erba’ e¢¢ezzjonijiet tal-konvenuti;

L-ewwel eccezzjoni tal-konvenuti hija li I-atturi ma fissrux fir-rikors mahluf

taghhom minn fejn huma kienu geghdin jghidu li ged jidhlilhom I-ilma. Ghalhekk
huma talbu lill-atturi sabiex jipprec¢izaw ahjar fug dan il-punt ta’ mnejn kien

gieghed jinfed I-ilma u rrizervaw li jressqu e¢cezzjonijiet ohra, jekk ikun il-kaz;

Din il-qorti mhijiex gieghda tqgis din |-e¢¢ezzjoni bhala wahda ta’ nullita tar-rikors
mahluf izda gieghda tgisha aktar bhala talba min-naha tal-konvenuti ghal aktar
taghrif;



32.

33.

Ghalkemm huwa minnu li r-rikors mahluf huwa xi ftit sajjem u xott mill-fatti, pero
jirrizulta mit-tielet paragrafu tieghu li I-atturi kienu geghdin jilmentaw li I-ilma kien
gej mill-gid tal-konvenuti. Jidher li I-konvenuti fehmu sew dwar xiex kienu geghdin
jilmentaw l-atturi ghax huma stess semmew fit-tielet e¢¢ezzjoni taghhom dwar il-

kwistjoni tax-xaqlib tal-ilma fuq il-bjut tal-partijiet;

Fuq kollox, waqt il-kawza hareg ¢ar mill-affidavits tal-atturi li l-ilment taghhom
dwar id-dhul tal-ilma kien gej mill-fatt li I-konvenuti kienu geghdin jarmu I-ilma
mahmug ghal gol-bejt tal-atturi. Min-naha taghhom, il-konvenuti wara li rcevew
kopja tal-affidavits tal-atturi ma talbux li jressqu risposta mahlufa mizjuda. Ir-
rizerva taghhom ghall-prezentata ta’ risposta mahlufa ulterjuri ghalhekk skadiet

malli huma accettaw li din il-kawza setghet tmur ghas-sentenza,;

Barra minn hekk, il-konvenuti ma nsistewx aktar fuq din |-ewwel eécezzjoni
taghhom, la waqt it-trattazzjoni mizmuma quddiem iz-zewg esperti mahtura mill-

gorti u wisg angas wagqt it-trattazzjoni tal-gheluq quddiem din il-gorti;

Ghalhekk din |-ewwel ec¢éezzjoni tal-konvenuti dwar ir-rizerva ta’ e¢cezzjonijiet

ulterjuri gieghda tigi michuda;

It-tieni_ec¢cezzjoni tal-konvenuti hija li I-azzjoni tal-atturi ghall-hlas ta’ danni hija

preskritta skont l-artikolu 2153 tal-Kodiéi Civili ghaliex kwalunkwe xoghol min-
naha tal-konvenuti kien ilu li sar ferm iktar minn sentejn gabel ma giet imressqga

din il-kawza;

Bhala dahla, tajjeb Ii jinghad li |-preskrizzjoni hija mezz sabiex wiehed ikun jista’
jehles minn azzjoni meta I-kreditur ma jkunx ezercita I-jedd tieghu ghal zmien i
tghid il-ligi (ara artikolu 2107(2) tal-Kodiéi Civili). ll-filosofija legali li tiggustifika
I-preskrizzjoni hi li wara ¢ertu zmien I|-obbligazzjonijiet bejn il-partijiet iridu jigu

maqtugha. Huwa sewwasew ghalhekk li tidhol fix-xena I|-preskrizzjoni ghaliex il-



38.

39.

41.

ligi ma tridx illi tilwimiet bejn partijiet jibqghu mdendlin ghal dejjem minghajr ma
gatt jigu solvuti. (ara Albert Camilleri v. Dr. Richard Galea Debono deciza mill-
Prim’Awla tal-Qorti Civili, fl-1 ta’ Lulju, 1997);

ll-preskrizzjoni tolgot il-jeddijiet u l-azzjonijiet li jmissu lil kull persuna, istitut jew
korp morali bla ebda distinzjoni (artikolu 2115(1) tal-Kodiéi Civili);

Issa nghad mill-Qorti tal-Appell fis-sentenza Carmlu Limited v. Joseph Cachia
deciza fid-29 ta’ Marzu, 2019, Ii I-prova li l-azzjoni hija preskritta trid issir minn
min igangal |-e¢cezzjoni, u ghalkemm il-parti attrici tista’ tressaq provi biex
tittanta xxejjen dawk tal-parti konvenuta, billi tmeri li ghadda z-zZmien, jew billi
ggib ‘il quddiem provi li juru li I-preskrizzjoni kienet sospiza jew miksura, il-piz
jaga’ princ¢ipalment fuq min jallega I-preskrizzjoni (ara wkoll Guido J. Vella A. &
C.E. v. Dr. Emanuel Cefai LL.D. deciza mill-Qorti tal-Appell fil-5 ta’ Ottubru,
2001);

Hi |-parti mharrka li trid tipprova li I-parti attrici ghaddielha Zz-zmien utli biex
tressag il-kawza, u dan minn meta dik il-kawza setghet titressaq (ara Stencil
Pave (Malta) Ltd v. Dr. Maria Deguara noe deciza mill-Prim’Awla tal-Qorti Civili,
fit-30 ta’ Ottubru, 2003 u Luciano Martinelli nomine v. Saviour Pisani deciza
mill-Qorti tal-Appell fit-22 ta’ Gunju, 2005);

ll-gorti trid izZzomm fmohhha wkoll dak imtenni dan |-ahhar mill-Qorti tal-Appell,
fis-sentenza Perit Arkitett lan Zammit v. V. Attard (Works) Limited deciza fis-
17 ta’ Marzu, 2021, illi I-preskrizzjoni hija istitut odjuz (Dunod Della
Prescrizione, Cap I, pag. 16 u App. Civ. 8.5.2001 fil-kawza fl-ismijiet Noel
Ellul noe v. Francis Vella), u meta gudikant jigi mitlub jiddeciedi fuq e¢cezzjoni
tal-preskrizzjoni, irid jasal ghall-fehma tieghu fuq fatti ¢ari u mhux kongetturi.
Ghaldagstant, l-e¢¢ezzjoni ghandha tigi michuda jekk mill-provi mressqin jew
mill-atti tal-process, dik id-data ma tkunx tista’ tigi stabbilita (ara Victor Quintano

v. Georgina mart Francis Calleja et deciza mill-Qorti tal-Appell fil-5 t'April,
1993);

Terda’ u tghid, dwar hsarat mahluga minn perkolazzjoni jew tnixxija ta’ ilma, il-
grati taghna jidher li hadu I-linja li peress li mhux haga hafifa li wiehed jghid ezatt
meta sehh id-dannu, ghalhekk f'kaz ta’ kwistjoni ta’ preskrizzjoni marbuta ma’ kaz
bhal dan ghandha tigi favorita I-persuna li kontra taghha jkun ghaddej iz-zmien
preskrittiv, u dan ukoll bl-applikazzjoni tal-principju li contra non valentem agere
non currit prescriptio (ara inter alia Carmel Aquilina v. Alan Aiden et deciza
mill-Qorti tal-Appell fis-27 ta’ Gunju, 2014. Peter Paul Muscat et v. Peter
Muscat Scerri et deciza mill-Qorti tal-Appell fis-26 ta’ Jannar, 2009, Debono
Developments Limited et v. Aldo Theuma et deciza mill-Prim’Awla tal-Qorti
Civili fil-25 ta’ Mejju, 2005 u Joseph Abela v. Francis Cassar et noe et deéiza
mill-Qorti tal-Appell fl-14 ta’ Jannar, 2002);

Fi kliem iehor, |-ebda zmien ta’ preskrizzjoni ma jista’ jitqies li jghaddi sakemm

dik il-hsara tibqga’ tirrepeti ruhha kultant Zmien;

Megjusa dawn il-prin¢ipji kollha ghall-kaz li ghandna quddiemna, din il-qorti
tagbel mal-Perit Legali Josette Grech li I-konvenuti ma rnexxilhomx jippruvaw id-
data ta’ meta I-preskrizzjoni suppost bdiet timxi f'dan il-kaz. Kien jaga’ fuq il-

konvenuti li jindikaw meta suppost telaq I-arlogg tal-preskrizzjoni;

Mhux bizzejjed li fl-e¢cezzjoni taghhom il-konvenuti jghidu li kwalunkwe xoghol

maghmul minnhom sar ferm aktar minn sentejn gabel ma nfethet il-kawza;

Lil hemm mill-fatt, li fl-atti tal-kawza I-konvenuti ma fissrux liema huma dawn ix-
xogholijiet li ged jghidu li ghamlu u langas meta dawn ix-xogholijiet suppost saru,
xorta jibqa’ I-fatt li l-azzjoni tal-atturi ghall-hlas tad-danni fdan il-kaz mbhijiex

marbuta ma’ xi xogholijiet imwettga mill-konvenuti, izda hija marbuta mal-fatt li |-

47.

48.

49.

50.

51.

konvenuti geghdin direttament jitfghu I-ilma u I-hmieg taghhom ghal fuq il-bejt tal-

atturi u li poggew xi wajers b’'mod traskurat;

Barra minn hekk, I-attrici Isabel Portelli, fl-affidavit taghha mahluf fl-14 ta’ Lulju,
2020, tghid li ftit wara li huma xtraw il-post madwar sentejn ilu, hija bdiet tosserva
li ta’ kuljum kien ged ikun hemm I-ilma mahmug fuq il-bejt taghhom Ii kien ge;j
mill-konvenuti (ara pagna 46 tal-atti). Isabel Portelli mhux biss ma gietx kontro-
ezaminata, izda I-konvenut Joseph Agius jammetti fl-affidavit tieghu li huwa kien

jitfa’ I-ilma mahmug fuq il-bejt tal-atturi (ara pagna 54 tal-atti);

Dan kollu ghalhekk juri li mhux biss kull terminu ta’ preskrizzjoni gie miksur bl-
ammissjoni tal-konvenut li huwa kien jitfa’ I-ilma fuq il-bejt tal-atturi izda anke i t-
terminu ta’ sentejn imsemmi fl-artikolu 2153 tal-Kap 16 tal-Ligijiet ta’ Malta
langas kien ghadu biss ghadda, ladarba Isabel Portelli galet fl-affidavit taghha li I-
ilma mahmug kien gieghed jintefa’ sewwasew fl-ahhar sentejn qabel ma nfethet

din il-kawza;

L-eccezzjoni tal-preskrizzjoni mgangla mill-konvenuti gieghda ghalhekk tigi

mic¢huda wkoll;

It-tielet e¢cezzjoni tal-konvenuti hija li huma jgawdu minn jedd ta’ servitu li I-ilma

taghhom jghaddi ghal fuq il-bejt tal-atturi u dan ghaliex iz-zewg proprjetajiet kienu

originarjament dar wahda;

Skont l-artikolu 457 tal-Kodiéi Civili, is-servitujiet kontinwi u li jidhru jitnisslu: (a)
bis-sahha ta’ titolu; (b) bil-preskrizzjoni; jew (¢) bid-destinazzjoni tas-sid ta’ zewg
fondi. Fis-sentenza Giovanni Gauci v. Anthony Camilleri deciza mill-Qorti tal-
Appell fl-14 ta’ Settembru, 2004, intgal li servitujiet bhal akwedotti u l-istillicidju
(i.e. taqgtir tal-ilma) huma meqjusa bhala servitujiet kontinwi u li jidhru (ara wkoll
artikolu 455(2) tal-Kodiéi Civili);

52.

53.

54.

55.

56.

F’dan il-kaz, il-konvenuti geghdin jghidu li s-servitu taghhom dwar il-moghdija tal-

ilma hija mnissla bid-destinazzjoni tas-sid ta’ zewg fondi;

L-artikolu 468 tal-Kodiéi Civili jiddisponi li servitu tigi stabbilita bid-destinazzjoni
ta’ sid ta’ zewg fondi, meta jigi ppruvat illi z-zewg fondi, issa magsuma, kienu tal-
istess sid, u illi kien dak is-sid li gieghed jew halla I-haga fl-istat li minnu titnissel
is-servitu (ara inter alia Anthony Portelli et v. Eucharistico Portelli et deciza
mill-Qorti tal-Appell fit-2 ta’ Awwissu, 1994, Joseph Borg v. Victor Refalo
deciza mill-Qorti tal-Appell fis-7 ta' Ottubru 1997 u Mark Anthony Farrugia et v.
Xemxija Bay Property Holding Limited deciza mill-Qorti tal-Appell fl-14 ta’
Dicembru, 2018);

Kif magbul mill-Qorti tal-Appell fis-sentenza Roger Elliott v. Noel Xerri deciza
fit-28 ta’ April, 2017, biex ikun hemm destinazzjoni ta’ sid ta’ zewg fondi jehtieg li
jintwerew erba’ elementi li huma: (a) li I-post serventi u dak dominanti kienu, f'xi
zmien, tal-istess sid; (b) li l-imsemmi sid gieghed jew halla I-affarijiet fl-istat li
minnu tnisslet is-servitu, (¢) li I-postijiet jinsabu fidejn sidien differenti, u (d) li
meta |-postijiet ikunu ghaddew ghand sidien differenti, ma jinghad xejn dwar is-

servitu;

llli fdan il-kaz ma ngiebet |-ebda prova mill-konvenuti li d-djar bin-numri 126 u
128, fi Trig San Gorg, Hal Qormi kienu fxi Zmien tal-istess sid u li kien dan is-sid
li kien gieghed jew halla |-affarijiet fl-istat li minnu tnisslet is-servitu tan-nixxiegha

tal-ilma bejn iz-zewgt ibjut;

Id-dikjarazzjoni tal-konvenut Joseph Agius fl-affidavit tieghu li, «X’aktarx iz-zewg
djar kienu xi darba dar wahda li giet magsuma zmien twil ilu» (ara pagna 54 tal-
atti), mhijiex bizzejjed bhala prova ghall-ghanijiet tal-artikolu 468 tal-Kodici
Civili, li z-zewgt idjar kienu xi darba ta’ sid wiehed u li s-serviti nholgot bl-ghemil

jew bil-barka tal-istess sid;

57.

58.

59.

60.

61.

62.

Maghdud ma’ dan, il-qorti zzid ukoll li |-fatt li I-konvenuti seta’ kellhom xi jedd ta’
servitu ta’ nixxiegha tal-ilma tax-xita, dan ma kien jaghtihom I-ebda jedd li huma
jtaqglu aktar is-servitu billi jitfghu wkoll I-ilma tal-hasil. Kif jghid |-artikolu 475 tal-
Kodié¢i Civili, kull min ghandu jedd ta’ servitt ghandu jingeda b’dan il-jedd skont
it-titolu tieghu, u ma jista’ jaghmel la fil-fond serventi u lanqgas fil-fond dominanti

ebda tibdil li jista’ jtagqgal izjed il-piz tal-fond serventi;

Fuq kollox it-tfigh ta’ ilma tal-hasil ma jistax jitgies bhala servitu kontinwu skont I-
artikolu 455(2) tal-Kodiéi Civili, izda jekk xejn bhala servitd mhux kontinwu
skont l-artikolu 455(3) tal-Kodiéi Civili ghaliex it-tfigh ta’ ilma tal-hasil jitwettaq
bl-ghemil tal-bniedem. Bhala servitu mhux kontinwu, din tista’ tinkiseb biss bis-
sahha ta’ titolu. Kemm hu hekk, I-artikolu 469(1) tal-Kodiéi Civili jghid li s-
servitujiet mhux kontinwi, ikunu jew ma jkunux jidhru, jistghu biss jigu stabbiliti
b’sahha ta’ titolu u ma jistghux jigu stabbiliti bil-preskrizzjoni jew bid-destinazzjoni

ta’ sid ta’ zewg fondi;
Thares minn fejn thares ghalhekk din |-e¢¢ezzjoni ma tistax tintlaga’;

Ghall-istess ragunijiet ma tistax tintlaga’ wkoll ir-raba’ e¢éezzjoni tal-konvenuti.

ghaliex il-konvenuti naqsu milli jippruvaw li din is-servitu tnisslet bid-destinazzjoni

tas-sid ta’ zewg fondi;

F’kull kaz, anke jekk stess huma kellhom dan il-jedd li jpoggu I-wajers, dan il-jedd
ma jtihomx il-jedd li jaghmlu |-hsara lis-sid tal-fond serventi. Naturalment, jekk
issa sehhitx jew le din il-hsara, wiehed irid jaraha meta jigi meqjus il-mertu tat-

talbiet attri¢i aktar ‘il quddiem f'din is-sentenza;

Din l-e¢¢ezzjoni ghalhekk gieghda tigi michuda safejn din hija msejsa fuq jedd ta’

servitu;

63.

64.

65.

66.

67.

ll-qorti sejra issa tghaddi biex tgis dwar is-siwi_tat-talbiet attrici, fid-dawl ukoll

tal-hames ec¢ezzjoni tal-konvenuti;

Din il-gorti ma tistax ma titlagx billi tghid li hija gharukaza kbira min-naha tal-
konvenuti li jitfghu ilma mahmug fuq il-gid ta’ haddiehor u sahanistra anke
jnaddfu |-affarijiet personali taghhom bhal ¢raret u zraben, bil-hmieg u I-frak li
jonrog minnhom jaga’ fuq il-bejt tal-atturi. Hija aktar gravi I-fatt li I-konvenuti
ghogobhom ukoll, minghajr permess, jagbdu u jagbzu fuq il-bejt tal-atturi,
dagslikieku dan il-bejt kien xi gid taghhom. Imgieba bhal din hija wahda tal-

misthija u ta’ stmerrija;

Zgur li mhijiex ac¢cettabbli dak li jghid il-konvenut fl-affidavit tieghu, illi hu ma
kienx jaf li gieghed jaghmel hazin meta kien jitfa’ I-ilma tal-hasil fuq il-bejt tal-
atturi. ll-qgorti langas tista’ tnizzilha illi I-konvenut sar jaf li kien gieghed jaghmel
hazin, wara li kien kellem lill-avukat tieghu fug din il-kwistjoni. Tassew ma tridx Xi
gherf partikolari jew il-parir tal-avukat tieghek biex tasal ghall-konkluzjoni li ma
tistax titfa’ I-hmieg tieghek fuq il-post ta’ haddiehor. Is-sens komun wahdu
jghidlek li hadd ma jiehu pjacir jilga’ ghandu I-hmieg ta’ terzi u ghalhekk il-

konvenuti kellhom ikunu jafu li mhix xi haga sewwa li tarmi ghal ghand haddiehor;

Imma anke jekk stess il-konvenuti tabilhaqq ma kinux jafu li ma jistghux jarmu I-
hmieg taghhom ghand haddiehor, issa huma jafu zgur, u din il-gorti tittama li mil-
lum ‘il quddiem huma jibdew juzaw il-manijieri t-tajpa u mhux jimxu bhan-nies
egoisti li jigu jagghu u jgumu min-nies ta’ madwarhom sakemm huma jkunu

kuntenti;

lli b’dagshekk pero, imbilli nstab li I-konvenuti b’mod hazin kienu geghdin jitfghu
l-ilma u |-hmieg taghhom ghand I-atturi, dan ma jfissirx li I-atturi darrbu hsara

strutturali fid-dar taghhom, kif hekk jghidu fir-rikors mahluf taghhom;

68.

69.

70.

71.

Huwa maghruf f'dan il-gasam tal-ligi dwar danni, li minbarra s-sejbien tal-htija,
jentieg li jkun stabilit ukoll li kienet dik il-htija li kkagunat id-dannu attwalment
mgarrab (ara fost hafna ohrajn Josef Galea v. Combinati Transport Services
Limited nomine deciza mill-Qorti tal-Appell fit-30 ta’ Marzu, 2001 u Cassar
Airconditioning Systems Limited v. Norman Zammit dec¢iza mill-Qorti tal-
Appell fl-1 ta’ Marzu, 2006);

Wara kollox, hija I-ligi stess li tghid fl-artikolu 1031 tal-Kodiéi Civili, li persuna
ghandha twiegeb biss ghall-hsara li tigri bi htija taghha;

F’dan il-kaz, l-atturi naqsu bi kbir i jippruvaw l|-allegazzjoni ewlenija taghhom li
huma garrbu hsara fid-dar taghhom minhabba I-ilma li kienu geghdin jitfghu |-

konvenuti u minhabba |-wajers li ghamlu I-istess konvenuti;

Dwar dan l-aspett, il-qorti gieghda tqis il-konkluzjonijiet maghmula mill-espert

taghha, il-Perit Elena Borg Costanzi, fir-rapport taghha:

I Li s-saqaf kien ga mibdul meta hija marret fuq il-post u ghalhekk hija ma

setghetx tghid li s-saqaf tal-bejt kellu jinbidel minhabba d-dhul tal-ilma;

. Li l-atturi ma resqux provi bizzejjed dwar in-nisel u n-natura tal-hsara fis-
saqgaf mibdul, bhal perezempju rapport tal-perit li ha hsieb mill-bdil tas-
saqaf jew rapport dwar il-kundizzjoni li kien jinsab fih is-sagaf gabel ma

dan gie mibdul,

iii. Li d-dar tal-atturi ghandha z-zmien u ghalhekk hija ma setghetx tagtaghha

b’kuxjenza kwieta li I-hsara fis-saqaf sehhet minhabba dhul ta’ ilma;

iv. Li waqgt l-access ma ratx li I-ilma li kien gieghed i¢ar¢ar mal-hajt divizorju

seta’ jaghmel dagshekk hsara fid-dar tal-atturi;

72.

73.

V. Li ma kienx jaghmel sens li I-atturi jongfu |-flus biex ibiddlu s-sagaf u ma

jiehdux passi biex iwaqqgfu s-sors tal-hsara;

Vi. Li I-ilma li kien icar¢ar mill-hajt divizorju ma kienx ta’ volum bizzejjed i

seta’ jwassal ghall-bdil tas-saqaf;

Vil. Li l-ircevuta prodotta mill-atturi ma taghtix dettalji tal-post fejn saru x-

xogholijiet, apparti li x-xoghol ma giex ¢ertifikat minn perit skont il-prassi;

viii.  Li ma harigx mill-provi li I-atturi ghamlu xi membrane biex itaffu d-dhul tal-
ilma; u
iX. Li mhux ¢ar jekk is-sagaf inbidilx kollu ghaliex waqt |-aé¢ess hija setghet

tosserva li I-wi¢¢ tal-bejt ma kienx jidher li kien mibdul,

Fil-fehma tal-qorti, dawn il-konkluzjonijiet tal-Perit Tekniku kollha jaghmlu sens u
ma tarax li hemm radunijiet fejjieda ghaliex din il-gorti m’ghandhiex toqghod

fughom;

L-atturi kienu fqar hafna fil-provi li jolgtu I-hsara li jghidu li garrbu. Huma ghafsu
biss fuq il-fatt li I-konvenuti kienu jitfghu I-ilma u jarmu I-hmieg fuq il-bejt taghhom,
izda tista’ tghid ma semmew xejn dwar il-hsara li garrbu go hwejjighom. Bizzejjed
jinghad li kienet biss l-attrici Isabel Portelli, li ghamlet ac¢enn hafif hafna dwar il-
hsara fl-affidavit taghha, imma minghajr wisq dettalji u spjegazzjoni. Tassew,
ghalkemm l-attri¢i tghid li hi u l-attur kellhom ibiddlu t-travi wara li tkellmu ma’
perit, dan il-perit li ismu mhux maghruf ma giex imharrek biex jixhed. Hekk ukoll,
langas ma gie pprezentat xi rapport ta’ perit i juri li kien hemm bzonn li jinbidlu t-

travi jew li jsiru xi tiswijiet minhabba hsara li kienet inholgot mill-konvenuti;

74.

75.

76.

ll-qorti ma tistax tinsa wkoll li d-dar tal-atturi mhijiex wahda moderna u allura hija
ma tistax teskludi li dawn it-travi kellhom jinbidlu mhux minhabba I-ilma u I-hmieg
li kienu jitfghu I-konvenuti izda minhabba fatturi ohra bhal perezempju tgharriq
minhabba |-moghdija taz-zmien. Mill-atti langas ma jirrizulta li |-atturi kienu jiehdu
hsieb tal-wic¢ tal-bejt taghhom u ghalhekk mhux eskluz li I-hsara setghet kienet
dovuta minhabba I-fatt li I-bejt tal-atturi ma kienx mghammar bizzejjed biex ma

jinfidx l-ilma minnu;

L-istess konkluzjoni tghodd ukoll safejn I-ilment tal-atturi huwa dwar |-
installazzjoni tal-wajers. Fl-atti tal-kawza ma tressqet |-ebda hijiel ta’ prova Kkif
dawn il-wajers setghu holqu xi hsara fil-post tal-atturi. Kemm hu hekk, l-atturi fl-
affidavits taghhom ma semmew xejn kif dawn il-wajers suppost holqulhom il-
hsara, anzi jghidu li dawn tnehhew mill-konvenuti (ara pagni 43 u 48 tal-atti)
Minbarra dan, iz-zewq esperti mahtura mill-gorti, it-tnejn ikkonkludew fir-rapporti

rispettivi taghhom, li dan I-ilment tal-atturi ma giex pruvat;

Kif inghad mill-Qorti tal-Appell fis-sentenza Paul Lungaro v. Salvino Lungaro
magqtugha fis-26 ta’ Mejju, 2021,

«llli |-fehmiet ta’ periti mahtura minn Qorti jitgiesu bhala
accertament fa’ fatti u ghalkemm il-Qorti ma hijiex marbuta li
toqghod fuq dawk il-fehmiet (Art. 681 tal-Kap 12), irid ikun hemm
ragunijiet tajbin u serji bizzejjed biex titbieghed minnhom (App Civ.
23.6.1967 fil-kawza fl-ismijiet Bugeja et v. Muscat et (Kollez. Vol:
L1.i.389 ); App. Civ. 6.10.2020 fil-kawza fl-ismijiet Joseph Gatt et
v. Paul Attard et u App. Civ. 27.1.2021 fil-kawza fl-ismijiet Alfred
Borg et v. Dennis Gatt et fost bosta ohrajn). F'dan il-kaz il-Qorti
ma ghandha [l-ebda raguni biex tiddubita I|-fehmiet u |-
kostatazzjonijiet maghmula mill-periti mahtura mill-ewwel Qorti. Sa
Certu punt, jidher li I-appellant kien wasal biex joqghod fuq il-
fehmiet tal-periti gudizzjarji ghaliex ghalkemm ghall-bidu kien talab
li jithalla jressaqghom b’xhud tieghu feskussjoni, naqas li jishaq fuq
din it-talba u i ma tax kaz iz-zmien li tatu I-ewwel Qorti u baga’ ma
ha l-ebda interess fil-haga. Meta din il-Qorti, bhall-ewwel Qorti
gabilha, tara li I-parti fkawza Ii trid tattakka I-fehmiet moghtijin

77.

78.

79.

minn perit gudizzjarju ma tingediex bl-ghodda li taghtiha I-ligi biex
taghmel dan, ftit Ii xejn jibqa’ x’'wiehed jaghmel biex jiskarta dawk
il-fehmiet u jimxi mod iehor (App. Kumm. 7.12.1994 fil-kawza fl-
ismijiet Grech v. Farrugia et noe (Kollez. Vol: LXXVIIL.ii.234)).»

Ghar-ragunijiet taghhom, I-atturi f'dan il-kaz ghazlu li la jaghmlu I-eskussjoni lill-
Perit Tekniku Elena Borg Costanzi u langas ghamlu nota ta’ kritika biex imeru jew
ixejnu I-konkluzjonijiet teknic¢i milhuqa fir-rapport taghha. Anke waqt it-trattazzjoni
orali mizmuma fis-seduta tal-25 ta’ Ottubru, 2021, l-avukat tar-rikorrenti ma
ghamel I-ebda sforz biex jipprovi jikkonvinéi lill-qorti li r-rapport tekniku mhuwiex
tajjeb. Dan in-nuggas min-naha tal-atturi tkompli ssahhah il-fehma ta’ din il-gorti i

[-atturi ma sehhilhomx jippruvaw il-kaz taghhom;

F’gaghda bhal din, aktar u aktar meta I-konkluzjonijiet tal-perit tekniku jidhru wkoll
li jaghmlu hafna sens, din il-qorti ma tarax triq ohra hlief illi thaddan dawn il-

konkluzjonijiet u tac¢ettahom bhala fatti accertati;

Minhabba f'hekk, ladarba I-atturi nagsu milli jippruvaw li huma garrbu hsara bi
htija tal-konvenuti, din il-qorti ma tista’ tilga’ |-ebda wahda mill-hames talbiet

taghhom u fl-istess waqt gieghda tilga’ I-hames ec¢¢ezzjoni tal-konvenuti;

Decizjoni

Ghaldagstant ghar-ragunijiet fuq imsemmija din il-qorti gieghda taqta’ u tiddeciedi din il-

kawza billi:

Tichad l-ewwel ec¢ezzjoni tal-konvenuti dwar il-mod ta’ kif gie mfassal ir-rikors

mabhluf;

i. Tichad it-tieni ec¢cezzjoni ghaliex issib li I-azzjoni tal-atturi mhijiex preskritta skont
l-artikolu 2153 tal-Kodiéi Civili;

iii. Tichad ukoll it-tielet u r-raba’ e¢cezzjoni tal-konvenuti ghaliex issib li dawn

mhumiex misthoqqga; u

iv. Tilga’ -hames ec¢ezzjoni tal-konvenuti u fl-istess waqt tichad it-talbiet kollha tal-

atturi ghaliex issib li dawn ma sehhilhomx jippruvaw li huma tabilhagqg garrbu

hsarat strutturali gewwa darhom, bi htija tal-konvenuti;

Fl-ahhar nett, din il-qorti tqgis li ghalkemm it-talbiet kollha tal-atturi gew michuda,
madankollu hija sabet li I-konvenuti ma kinux ezempju ta’ girien tajba. Minbarra dan, il-
gorti ¢ahdet ukoll erba’ minn hames ec¢ezzjonijiet taghhom. Minhabba f’hekk, il-gorti
tordna bit-thaddim tal-artikolu 223(3) tal-Kap 12 tal-Ligijiet ta’ Malta, li kull parti

ghandha tbati I-ispejjez taghha marbuta ma’ din il-kawza;

Christian Falzon Scerri

Imhallef

Mary Josephine Musu

Deputat Registratur

